
Маман мерейіБәрекелді!

Ол тұста бекет кезекшісіне бір күн 
тыным жоқ, себебі аудан үстінен өте
тін отарбаның да қатары көп, демек 
қатынас айтарлықтай көбейген шақ. 
Жиырма жасар балғын қыз Оралкүл 
әдеттегідей күнделікті жұмысына кірісіп 
кетті. Бекет кезекшісі Жалағаштың 
үстімен өтетін пойыздарға арнайы құ
рылғы арқылы бағыт беріп отырады. 
Қырсық шалғанда сол күні әлгі дыбыс 
құрылғысы жұмыс істемей қалыпты, 
барлығы жұмыла аппаратты тексеріп 
шы ғады, ешқандай ақау жоқ. Не ке рек, 
теміржолды барлауға шыққанда мәсе
ленің неден туындағанына көз жеткізеді. 

Иә, бұған дейін алпысты алқым
даған бір апамыз түйемен келіп, пойызға 
сүт өткізеді екен. Сол күні астындағы 
ойсылқарасымен теміржол жағасына 
бірақ шығады ғой, жақындай бергенде 
түйесі тізгінге көнбеді ме, шойынжолға 
шығып алады. Қырсық шалғанда түйе
нің табаны пойыз жүретін жолға қы 
сылып, шықпай қалған. Бұның отар
балар олайбұлай жүйіткитін уа қытқа 
тап келмесі бар ма?! Не керек, сол жер
дегі адамдар жабылып жолды аша ды, 
бірақ бірнеше пойыз Қар мақшыға дейін 
іркіліп, баратын жеріне уақытында жете 
алмапты. 

Бұл оқиғаның болғанына да қырық 
жылдан астам уақыт өтіпті. Темір жол 
саласында 40 жылдан астам тә жі ри
бесі бар білікті маман Оралкүл Әб
жап парова еңбек жолындағы естелік
терімен бөліскенде оның өз ісіне 
жа уап ты һәм табанды екенін аңғардық. 

Иә, ол тұста қазіргідей емес, тасы
малдың көптігі соншалық, шойынжол
дың бойындағы жұмысшылардың бір 
минут бос уақыты болмапты. Ал қа
жырлы маман Оралкүл Болатқызы ау
дан аумағынан өтетін пойыздардың 
бағытын айқындап, келген жүкті қа
был дап, оны иелеріне жеткізуге дейін 
қамтамасыз еткен. 

– Әр саланың өзінің қиындығы мен 
қызығы болады, мен бала ке зім нен 
қызметтік үлгідегі киім киюді ұна та
тынмын. Сексенінші жылдардың ба
сында өзім қалаған мамандықты иге
руді мақсат еттім, студент шағымда 
да істәжірибеден өттім, кәнігі маман
дар  дай шойынжолдың бойында жұ

Ол тұста қазіргідей 
екі үйдің бірінде 
көлік қайдан болсын, 
айшылық алыс 
жерлерге жылдам жете 
қою да қарапайым 
халықтың қалтасына 
ауыр. Не керек, 
ауылдағы ағайынның 
мынау тұрған облыс 
орталығына да көбіне 
пойызбен қатынайтын 
жылдар ғой. Негізі 
түсінген адамға әлі де 
қолайлысы һәм қауіпсізі 
да осы отарба болып 
тұр. Бүгінге дейін елдің 
дәл осы түсінікте болуы 
ондағы мамандардың 
өз ісіне жауапты екенін 
аңғартса керек. 

мыс жасадық. Кейін туған жерімізде 
еңбек етуге кірісіп кеттім. Ол кездің 
дәурені қызық қой, теміржол жағасы 
тура базар сияқты, қайнаған жұмыс 
тек шойынжолдың бойында ма дерсің, 
тон налап балық тиеледі, тонналап, 
жүктер келеді, тонналап сүт өткізіледі. 
Қазір ойлап қарасам, сол кезде қар
шадай қызбыз, «Соның барлығын қа
лай жүйелі жүргізіп отырдық?» деп таң
қаламын. Келген жүктерді қабылдап, 
оны әрқайсысын иелеріне табыстау да 
оңай емес. Бірақ соның барлығы қо
лы мыздан келді, неге? Өйткені бізге 
«Осын дай жұмыс жасау қолыңнан келе 
ме?» деген сауал қойылған жоқ. Бірден 
тапсырма беріледі, оны біз артылған 
сенім деп қабылдадық және сол сенім 
үдесінен шықтық, – дейді қажырлы 
маман. 

Расында ол салада үлкен тәжірибе 
жинады, және түйгенін өзінен кейінгі 
жастарға да үйрете білді. Жастармен 
тәжірибесін бөлісіп, олардан өзіндей 
кәнігі маман дайындауға атсалысты. 
Себебі ол «мамандыққа – адалдық» 
де ген ұстанымға берік еді. Өзі зейнет
керлікке шыққаннан кейін де сала 
жұмысының тұраламауын қалайды, ке
рісінше алға басып, жолаушыларға, ха
лыққа сапалы қызмет көрсету жалғасы 
беруін құп көреді. 

Тоқсаныншы жылдардың басы, 
таңға таяу Жалағаштың теміржол вок
залына әскери киінген жас жігіт ен тігіп 
кіріпті, асыққанда шалалықтан біраз 
шаруаң еске түспейді ғой, енді тоқ
тағалы жатқан пойызға әрең үлгеріп 

тұр. Бірақ қырсық шалғанда билеті 
сол күні қонақ болған үйінде қалыпты. 
Таңертең жұмыста болуы керек, бірақ 
жолсерік те заңнан аттай алмайды, 
билетсіз адам қабылдамайтынын ай
тып, оған отарбадан орын беруден бас 
тартады. Ал әлгі бозбала жұмыстан 
кешіксе, әскери салада қылмыспен 
тең. Не керек, бұған дейін де талай 
адамға жәрдем берген Оралкүл апамыз 
бұл мәселенің де амалын тауыпты. 
Жолсерікке өтініш айтып, Қызылорда 
қаласына дейін алып кетуін өтінеді, ал 
билетін келесі пойыздан салып жіберуді 
өз жауапкершілігіне алады. «Сабақты 
ине сәтімен» дегендей, келесі отарба 
ауданға бұдан кейін аялдағанмен, 
облыс орталығына қатар жетеді екен. 
Мұның бәрін білікті маман әу бастан 
ойлап тұр екен ғой. Жылдам әлгі мекен
жайдан әскери қызметкердің бүкіл 
құжатын алып, міндетін орындайды. 
Мына қызықты қараңыз, әлгі жігіт кейін 
әскери салада басшылық қызметтер 
атқарып, абырой биігінен түспейді ғой. 
Ойлап отырсақ, тамшыдай әрекетің 
үлкен жақсылыққа ұласып жатады, 
бірақ оны Оралкүл секілді ізгі жандар 
ғана түйсігімен түсінеді, соған сай әре
кет жасайды. Әлгі бала әлі күнге дейін 
білікті маманға рахметін айтып, хабар
ласып тұрады екен. 

Жалпы Оралкүл Әбжаппаровамен 
сұхбаттасқанда оның қызықты естелік
теріне қанық болдық. Шынында ол 
елге сапалы қызмет етуді басты мақ
сат деп біледі. Қыздарына да да тек 
жақсылықты, жауапкершілікті өсиет 

етті. Адал еңбекпен табыс табу ға тәр
бие леді. Бүгінде олар да әр салада ел
дің өркендеуіне қажырлы еңбек етуде. 

– Адам бірінші кезекте өзіне артылған 
сенімді бағалау керек, тіпті жұмысқа 
тұрғанда соның өзін маған артылған 
сенім деп қабылдау керек. Сонда ғана 
нақты мақсатпен еңбек етесің. Ешкімге 
ештеңе мәңгілік емес, сондықтан қайда 
не істеп жүрсең де бірінші кезекте сол 
саланың серпін алуына, екінші ке
зекте адамдарға жақсылық жасауға 
ты рысу керек. Міндетті түрде оның 
өтеуі болады. Жастарға өсиетім осы, 
мейлінше бірбірлеріңізге жақсылық жа 
саңыздар. Жұмыста жауапкершілік бі
рінші орында болсын, сонда ешқандай 
мәселе болмайды, – дейді Оралкүл 
Болатқызы.

Бұл – тұла бойы ізгілікке толған 
адамның сөзі, жақсы қасиеттерімен да
раланған адамның пайымы, бойында 
жалғандық жоқ, жауапсыздықтан ада, 
таза еңбек адамының өсиеті. Тағы
лымды ғұмыр иесі осындайақ болсын. 

Иә, Оралкүл апамыздың саладағы 
еңбегі еш кеткен жоқ, бірнеше рет 
басшылықтың марапатына ие болды, 
тіпті Президенттің алғыс хаты да білікті 
маманға табысталды. Облыс, аудан 
әкімдерінің арнайы алғысын да алды. 
Жуырда теміржол саласының 120 жыл
дығына орай Оралкүл Әбжаппарова 
ме рекелік медалді кеудесіне тақты. 
«Маман мерейі» деген осы шығар, сірә! 

Кенжетай ҚАЙРАҚБАЕВ      

Бағдарлама игілігі

Қайтарымсыз грант: 
137 жоба жүзеге асқан

Қазір әрбір аймақта, әрбір ауданда, 
қалаберді ауылдық елді мекендерде 
жұмыссыздықты тұсау мақсатында мемлекет 
түрлі бағдарламалар жариялады. Әлбетте 
мұны тиімді пайдаланып жатқан халық та аз 
емес. Қоғамдық жұмыстарды былай қойғанда, 
мемлекет тарапынан берілетін қайтарымсыз 
грант елдің қажетіне жарап тұр. 
Шындығында, ел еңсесін тіктеуде қайтарымсыз гранттың 

пайдасы орасан. Неге десеңіз бір жағынан кәсіпкерлік саласы 
алға басады, екінші кезекте жұмыссыздық деңгейін төмендетуге 
әсер етеді. Демек, дәл осы грант арқылы қос саланың 
күретамырына қан жүгіртіп, халықтың тұрмысын түзеуге 
болады. Сөзімізге тұздық болуы үшін мысалды әріден келтіріп, 
қыр асудың қажеті шамалы. Бір ғана Жалағаш ауданын алып 
қарасақ, жылына 200ге жуық жұмыссыз адам қайтарымсыз 
грантқа қол жеткізеді. Бұл кәсіпкерлік саласын да мытуға 
негізделген басқа да бағдарламаларды былай қойғанда, яғни 
тек қайтарымсыз грантпен 200 дей кәсіпорын ашылғанын 
білдіреді. Міне, дәл осы бағдарламамен тек жұмыс сыздардың 
екі қолға бір күрек табуына ғана көмектеспей, олардың әрі қарай 
да тұрмысын түзеуіне қолғабыс болуға мүмкіндік туып отыр. 

Шыны керек, бастапқыда, яғни дәл осы бағдарлама енді 
жұмысын бастаған уақытта жалағаштықтардың басым бөлігі 
тек мал шаруашылығын дамытуға ден қойған. Оларға да «жоба 
таптаурын» деп өкпелеу орынсыз. Неге десеңіз, Жалағаш – 
аграрлық өңір, мұндай ауданда жемшөптен тапшылық бол
майды. Кез келген адам кәсіпке ден қойғанда бірінші кезекте 
өз шығынын, табатын пайдасын есептейді. Ал есепсіз табыс 
бол майтыны тағы да түсінікті. Жергілікті жұрттың бұл салаға 
басымдық беретіні де сондықтан. 

Екінші кезекте ел ішінде мынадай түсінік бар, бір өңірде бір 
ғана кәсіп түрі көбейсе, өнім өтімсіз болады, одан кейін өнім 
бағасы құлдырайды, соңында барлығы шығынға батады. Енді 
дәл осы ұстанымда қалу да орынсыз. Олай дейтінім, әлгі жоба 
авторларының бүгінгі кәсібінің тынысын сөз етейік. Қазірге дейін 
мәселен, жалағаштықтардың 500і мал шаруашылығын дамыту 
мақсатында мемлекеттен қайтарымсыз қаржылай қолдау 
тапты дейік. Шыны керек, бүгінде солардың 400ге жуығы әлі 
де осы салада кәсібін дөңгелентіп отыр. Олар шетел асып, 
өнімін экспорттап жатқан жоқ. Шындығында, өнімі ауданнан 
артылмайды. Тіпті еттің, құртмай, ірімшіктің, айранқатықтың 
бағасы шарықтамаса, құлдырағанын әлі де көргеніміз жоқ. 

Турнир нәтижесінде 25 команданың ішінен Қызылорда 
қаласы 4 алтын, 3 қоламен көш бастаса, Атырау облысы 1 
алтын, 3 күміс, 6 қоламен ІІ орын алды. Ал Жалағаш ауданы 1 
алтын, 2 күміс, 2 қоламен үздік үштікті түйіндеді.

Тарқатып айтсақ, 38 келі салмақта Жалағаш аудандық №13 
олимпиадалықрезервтік спорт мектебінен А.Ба тыр жанұлы, 
42 келі салмақта Қызылорда қаласынан А.Ке рейтбай, 46 келі 
салмақта Жаңақорған ауданынан М.Ахмет, 50 келі салмақта 
Қызылорда қаласынан Н.Әбдіқадыр, 55 келі салмақта 
Н.Мұратов, 60 келі салмақта М.Жолдасбек, 66 келі салмақта 
Н.Дүйсенбай қарсылас шақ келтірмеді. Ал 73 келі салмақта 
Батыс Қазақстан облысынан М.Қыдырбай дараланды. Сонымен 
қатар ірі салмақ дәрежесінде І орынды Атырау облысынан 
келген А.Мақсат қанжығасына байлап, үздік ойынның үлгісін 
көрсетті.

Айта кетейік, жыл сайын дәстүрлі түрде ұйымдас тыры
латын турнирдің мақсаты саналы ғұмырын мемлекетіміздің 
өркендеуіне, туған жеріміздің көркеюіне арнаған азамат, ауыл 
шаруашылығының көрнекті қайраткері Мөрәлі Шәме новтің есімі 
мен еңбегін кейінгі буынға ұлықтау болып табылады.

Ерлан СОЗАҚБАЕВ

Қайраткер атындағы турнир: 
жалағаштық саңлақтар үздік үштікте

Ауыл шаруашылығының көрнекті қайраткері Мөрәлі 
Шәменовті еске алуға арналған дзюдодан 2008-2009 
жылғы жасөспірімдер арасындағы республикалық турнир 
өз мәресіне жетті. Дүбірлі додада Астана, Шымкент 
қалаларынан, Абай, Ақтөбе, Батыс Қазақстан, Түркістан, 
Атырау, Ұлытау, Маңғыстау облыстарынан және 
Қызылорда қаласы мен аудандарынан келген 350-ге жуық 
спортшы 9 салмақ дәрежесінде өзара мықтыны анықтады.

Көккөз батыр

3



№90 (10080) 12 қараша, 2024 жыл

2 ӘЛЕУМЕТ

Брифинг

БАСЫ 1-БЕТТЕ

Заң

Дұрысы, кәсіптің түрленгені де орын
ды. Мен әлгінде «бар пайда тек мал 
шаруашылығында, кәсіптің басқа түрі 
Жалағаш ауданы үшін тиімсіз» деген 
жоқпын. Тек бұл салада да пайданың 
барын жеткізгім келді. Сөздің төркіні, 
әрбір жоба авторының икемі қай кәсіпке 
келеді, мақсаты қай кәсіпке негізделген, 
осында. Демек, мемлекеттен берілген 
қайтарымсыз қаржыны өз тұрмысыңды 
түзеуге жұмсау мақсатқа байланысты. 

Жаңағы айтқандарым баяғы түсінік, 
қазір Жалағашта кәсіпкерлік саласы 
айтарлықтай түрленді. Қайтарымсыз 
грант алуға үміткерлердің жобасы да 
саналуан. Демек, елдің басқа да кәсіп 
түр лерін ширатуға болатынына көзі 
жет кен. Мәселен, бір ғана Жалағаш 
ау  данында биылдың өзінде 137 адам 
дәл осындай қайтарымсыз грантқа 
ие болды. Яғни басқа да бағдар ла
ма ларды былай қойғанда, бір жылда 
140қа жуық адам екі қолға бір күрек 
тапты. Бір жағынан 137 кә сіпорын жұ
мысын бастады. Енді әлгі жоба лар дың 
әрқайсысының саласына тоқтайық. Жа
ңағы қайтарымсыз қаржылай қолдау 
тапқан жобалардың ішінде наубайхана, 
құс шаруашылығы, шаштараз, балық 
ша руашылығы, алмабақ, кондитерлік 
цех ашуға негізделгендері бар. Міне, 
енді бұл бағдарламаны «халыққа, жал
пы мемлекетке тиімсіз» деп көріңіз.

Иә, шындығында қайтарымсыз қа
ра жат елдің тұрмысын түзеуге негіз
дел ген. Мұндай елімізде басқа да бағ
дарламалар жетерлік. Бірақ мұның 
бір ерекшелігі, қаражаттың қай тарым
сыздығында, екінші кезекте кәсіп кер лік 
саласына да серпін береді. Ал мұнан 
кейін «жұмыссыздыққа тұсау бол май
ды» деп көріңіз.

Әсіресе қайтарымсыз грант – ауыл
дық елді мекенде өз жобаңды жүзеге 
асыруға таптырмас мүмкіндік. Мұны 
жалағаштықтардың өз пайдасына жа
ратуы қуантады. Мәселен, жыл ба сы
нан бері ауданда 137 жоба қаржы лай 
қолдау тапса, соның 80нен астамы 
ауылдық елді мекендердің үле сінде. 
Қуан  тарлығы, ауылдық елді мекен
дер де де жоба авторлары саланы 
түр   лендіруде. Бірі тез дайындалатын 
та ғам өнімдерін әзірлеуді қолға алса, 
енді бірі құс шаруашылығын ширатып 
отыр. Тіпті алды наубайхана ашып, 
ша  ғын цех арқылы өз өнімдерімен тұ
ты нушыларын қамтамасыз етуде. Де
мек, ауылдық елді мекендерде де кә
сіп тің кез келген түрінде пайда бар. 
Енді солардың бірін мысалға келтіре 
кетейік... 

Мемлекеттен қайтарымсыз грант 
жеңіп алған Айзат Сағызбаева биыл 
құс шаруашығын қолға алған. Аламесек 
ауылдық округінің тұрғыны бүгінде 
кәсібінің жемісін көріп отыр. Сөзінше, 
бөдененің етінен бөлек, жұмыртқасы да 
түрлі дертке дауа екен. 

Жобасы қаржылай қолдау тапқан 
ол бүгінде кәсіптің бұл түрін қолға ал
ғанына өкінбейді. Себебі бөдене жұ
мыртқасына ауданда сұраныс жо ғары 
көрінеді. 

Жас кәсіпкер мемлекеттік бағдар
ла мамен 1 млн 476 мың теңге қай
тарымсыз грант алған. Тиісті қаражатқа 
қажетті құралжабдықтарын сайлап, 
1500 бөдене сатып алыпты. Бүгінде 
жолдасы Жомарт Тәйімбетов екеуі 
кәсіптің бұл түрін отбасылық бизнеске 
айналдырған. 

– Басында мал шаруашылығымен 
ай налысуды жоспарладық. Бірақ 
ауыл   дық жерде барлығы қорада мал 
ұс   тайды. Тіпті екінің бірі мал борда
қы  лап сатады десе де болады. Жол
да сыммен ақылдаса отырып, «құс 
шаруашылығын қолға аламыз» деп 
шештік. Бастапқыда кәсіптің бұл түрі 
бізге таңсық болды. Себебі бөдене кәнігі 
тауық секілді емес, күтімі мүлде басқа 
екен. Алғашқы әкелген бөденелеріміз 
күтімі дұрыс болмағандықтан шығынға 
ұшырады. Кейін тағы да сатып алып 
келдік. Жолдасым екеуміз оның күтіміне 
қатысты деректермен таныстық. Қазір 
жұмыртқасын сатып жатырмыз, – дейді 
Айзат Таңжарыққызы.

Ол кент орталығындағы 56 сауда 
орталығы мен дәмханалар иесімен бө
дене жұмыртқасымен қамтамасыз ету 
жөнінде келісімге келген. Бірақ қазір 
өнімі өз ауылынан артылмайды екен. 
Сондықтан кәсіпкер келіншек балапан 
шығаратын арнайы аппарат та сатып 
алыпты. Алдағы уақытта бөдененің 
са нын әлі де көбейтіп, тұтас аудан 
жұр тын өз өнімімен қамтамасыз етуге 
ниетті.

Жомарт Тәйімбетов бөденені қолға 
ұстамас бұрын ең алдымен оны қандай 
мақсатпен өсіретініңді білген дұрыс 
дейді. Сапалы, диеталық бөдене етін 
өндіруді мақсат етсеңіз, бөдененің 
калифорниялық тұқымы қолайлы екен. 
Ал бөденені жұмыртқасы үшін өсіру 

ойда болса, бұл іске жапон бөденесінен 
артығы жоқ дейді. 

– Үй шаруашылығында өсірілетін 
жапон бөденесі өсіпжетілуіне 5060 
күн өткеннен кейінақ жұмыртқа бере 
бастайды. Яғни оны өсіру арқылы тез 
арада жұмыртқаға кенелетін боласыз. 
Салыстырмалы түрде айтсақ, тауық 
әдетте 180210 күннен кейін жұмыртқа 
береді. Ал жапон бөденесі бір жылдың 
ішінде 300ге жуық жұмыртқа береді. 
Дәмді, адам денсаулығына пайдалы, 
жұмыртқаның салмағы 1014 граммды 
құрайды. Күтіміне келсек, «Бөденені 
торда ұстаған дұрыс па, әлде бұл 
іске инкубатор қолайлы ма?» деген 
сауал болды. Бөденені қолдан өсірген 
жағдайда бұл сұрақтың да сіздің 
алды ңыздан көлденеңдеп шығатыны 
анық. Егер сіз бөденені жұмыртқадан 
бастыратын болсаңыз, онда сізге ең 
дұрысы, инкубатор сатып алу керек. 
Мұндай жұмыртқа бастыруға арналған 
шағын тұрмыстық инкубаторларды 
кез келген базардан немесе арнаулы 
дү  кен дерден кездестіруге болады. 
Сон  дайақ зауыттан шығарылатын 
да йын инкубаторлармен қатар оны 
қол  дан да жасап алуға болады. Мұн
дай инкубаторларды қалай жа сай
тыны жөнінде кеңесті мен интернет
тен алдым. Бастапқыда 1500 бөдене 
алғанбыз. Әдепкілерінің барлығы шы
ғынға ұшырады. Енді олардың орнын 
толтыру үшін әлгіндей аппаратпен 

кө бейтуге кірістім, – дейді Жомарт 
Тәйімбетов.

Иә, бөдененің еті де, жұмыртқасы 
да түрлі дертке дауа. Адамның ойлау 
қабілетін арттырып, ағзаны түрлі жұқ
палы аурулардан қорғайды екен. Тауық 
жұмыртқасына қарағанда бір грамм 
бө дене жұмыртқасы құрамында А және 
D дәрумендері екі есе көп болады екен. 
В тобындағы дәрумендер де алты 
есе, фосфор, калий және темір төрт
бес есе жоғары. Бұл диеталық өнімде 
мыс, кобальт, никотин қышқылы мен 
амин қышқылы да мол. Осындай мәлі
мет терге қаныққан Тәйімбетовтер от 
басы өнімді өздері де тұтынады екен. 
Бір жағынан бірнеше елді мекен ді өз 
өнімімен қамтамасыз етіп отыр. Мем 
лекеттен төмен пайызбен несие бе ріл
се, бөдене етімен де тұтыну шы ла рын 
қамтамасыз етуге ниетті. 

Жалпы біз қайтарымсыз қаражатты 
өз пайдасына жаратқан бір ғана 
кәсіпкер келіншектің еңбегіне тоқ тал
дық. Негізінен жоғарыда айтқандай, 
ауданда дәл осылай өз жобасын жү
зеге асыру арқылы кәсібінен береке 
тапқандар баршылық. Демек, мемле
кеттің бұл бағдарламасы – елдің тұр
мысын түзеуде, жұмыссыздықты тұ
сауда, кәсіпкерлік саласына серпін 
бе руге үлкен қолғабыс. 

Нарбота СЕРӘЛІ

Қайтарымсыз грант: 
137 жоба жүзеге асқан

Спикердің сөзінше, жедел респи
раторлық вирустық инфекциясы –
елімізде балалар мен ересектердің 
жұқпалы ауруларының ең көп та
ралған тобы. Аурудың көзі тұмау
мен ауыратын науқас болып 
та   былады, ол жөтелгенде, түшкір
генде, сөйлескенде сілекей мен 
шы   рыштың шашырауымен бірге 
мил  лиондаған тұмау қоздырғышын 
ауаға шығарады. Ластанған ауа
мен тыныс алғанда тұмаудың қоз 
дыр ғыштары, яғни вирустар сау 
адамның ағзасына еніп, ауру туды
рады.

Ауданның бас санитары ба ла
лар арасында тұмау және ЖРВИ 
мен ауыру жыл сайын ересектерге 
қарағанда 45 есе жоғары бола
тынын айтады. Бұл баланың де
не сін қорғауды қамтамасыз ететін 
иммундық және ана томиялықфи
зиологиялық меха низм дер дің жас
қа байланысты жетіл меген ді гіне 
байланысты көрі не ді. Олар қалып

тасқанға дейін бала вирустар мен 
инфекцияларға сезімтал әрекет 
етеді. Дәрігерлердің бақылауы 
бойынша балалар ЖРВИмен жы
лына 5 реттен жиі ауырады.

Осы ретте спикер тұмауратқанда 
үйден шықпай, көбірек демалып, 
жылы сұйықтық (су, шай, компот, 
морс, сорпа және тағы басқа) ішуге 
кеңес берді. Тұмаудың алдын алу 
үшін қоғамдық орындарда маска 
тағып, жыл сайын оған қарсы екпе 
салдырған жөн. Өйткені спикер 
дерттің алдын алуда бұл маңызды 
рөл атқаратынын жеткізді.

Тұмаудың алдын алу үшін 
қайтпек керек? Гүлзираш Айым
бетова журналистердің бұл сауа
лын да жауапсыз қалдыр мады. Ке
ңесінен түйгеніміз, бірінші кезекте 
науқас адаммен байланыста 
бол мауға тырысу керек. Сондай
ақ таза ауада жиі серуендеудің 
де маңызы жоғары екен. Ал 
тыныс алуды реттеу өкпенің вен

тиляциясын жоғарылатады, қан 
айналымы жүйесін жақсартады. 

Жеке гигиенаны сақтау, инфек
ция таралмауы үшін қолды са
бынмен немесе бактерияға қарсы 
құралдармен жуу да дерттің алдын 
алуда аса маңызға ие. Жөтелгенде 
және түшкіргенде мұрын мен 
ауызды бір реттік орамалмен жабу 
керек. Бөлменің ауасын жиі тазарту 
да аса маңызға ие. Сондайақ «С» 
дәрумені бар өнімдерді (лимон, 
бал, таңқурай және тағы басқа) 
тамақта қолданудың да өзіндік 
маңызы бар. Көп адам жиналған 
жерде болмауға тырысыңыз. 

– Қазір ауа райының да адамды 
алдайтын уақыты десе де болады. 
Күн бірде жылып, бірде суыта 
кетеді. Мұндайда жеңіл киінген 
адам тез дертті жұқтырып алуы 
әбден мүмкін. Сондықтан қазір 
нағыз бұл дерттің белең ала тын 
уақыты екені айтпаса да түсі
нікті. Мұндайда мейлінше дерт тің 

алдын алуға тырысу керек. Ау ру
дың алдын алудың бірнеше тә
сілі бар, оны бағана жоғарыда 
айттым. Мейлінше медицина ма
ман дарының кеңесіне жүгініп, 
солардың емшарасын қабылдаған 
абзал. Негізінен дерттің алдын 
алудың тиімді тетігі – вакцина. 
Екпе салдырған адамның бойында 
аталған дертке қарсы иммунитет 
қалыптасады. Ал ол адамның қай

тып ол дертке шалдығуы екі талай. 
Жұқтырған жағдайда да жазылып 
кетуі де оңайырақ болады. Сон
дықтан вакцинаның маңызы жо
ғары. Жаңа айтқанымдай, ересек
терге қарағанда балалар бұл 
дертке тез әрі көп шалдығуда. 
Сондықтан мейлінше балаларды 
қорғап, олардың аталған дертті 
жұқтыруына жол бермеуіміз керек, 
– дейді ауданның бас санитары. 

Спикердің сөзіне алыпқоса
ры мыз жоқ, расында қазір кез 
кел ген ортада аталған дертті жұқ
тыр ғандардың бары өтірік емес. 
Жоғарыда баяндамашы айтқан 
сан дар да ахуалдың күрделілігін 
аң ғар тады. Сондықтан мейлінше 
ма ман кеңесіне жүгініп, «сақтансақ, 
сақ тайтынын» қаперден шығар
майық.

Кенжетай ҚАЙРАҚБАЕВ 

ЖРВИ: ауданда 5319 
жағдай тіркелген

Аймақта  жыл басынан бері жедел респираторлы вирусты инфекциясын 
жұқтырған 109 284 жағдай есепке алынды. Оның ішінде 64,9 пайызын (70995 
жағдай) 14 жасқа дейінгі балалар құрайды. Ал ауданда жыл басынан бері 
5 319 ЖРВИ тіркелген. Жыл басынан бері тіркелген ЖРВИ-дың 69,6 пайызы 
– 14 жасқа толмаған балалар. Сонымен қатар 40 жағдай жүкті келіншектер 
және 1 жасқа дейінгі 562 нәресте аталған дертті жұқтырғаны анықталды. 
БАҚ өкілдерімен өткен брифингте ауданның бас санитары, аудандық 
санитариялық-эпидемиологиялық бақылау басқармасының басшысы 
Гүлзираш Айымбетова осылай деді.

Сондайақ  балалардың ас мәзірі талаптарға сәйкес кел
мейтіні анықталып, прокурорлардың араласуынан кейін ас 
мәзірі қайта бекітіліп, 1 320 баланың құқығының қорғалуына 
қол жеткізілді. Жыл басынан бері аудандық прокуратураның 
бастамасымен 2 105 оқушыға және 2095  атаанаға дәріс 
оқылып, құқықтық түсіндірме жұмыстары жүргізілді. Нәти
же сінде биыл 9 айдың қорытындысымен кәмелетке толма
ғандармен жасалған қылмыстар 10нан 1ге азайса, кәме
летке толмағандарға қатысты жасалған қылмыстар 3тен 2ге 
төмендеген. 

Кәмелетке толмағандардың арасында оқыс оқиғалардың 
алдын алу және қауіпсіздік талаптарын қамтамасыз ету мақ
сатында аудан мектептерінің жанында орналасқан транс
форматор (қуаттылығы 400 кв) қоршалып, қосалқы станция 
құлыпталып, балабақша жанында орналасқан ауызсу құ
ды ғының беті жабылып, көпқабатты үйлердің шатыры 
құлыпталды.

Жалағаш аудандық прокуратурасы 

Бала құқығы – басты назарда
Прокурорлық қадағалаудың басты бағытының бірі 

– кәмелетке толмағандардың құқықтары. Жалағаш 
ауданы прокуратурасының табанды жұмыстарының 
нәтижесінде 57 білім беру ұйымының қызметіне 
тексеру жүргізіліп, 93 тұлға тәртіптік, 86 тұлға 
әкімшілік жауаптылыққа тартылып, 13,8 млн теңге 
әкімшілік айыппұл, ал мемлекет пайдасына 6,7 млн 
теңге  өндіріліп, 7 564 тұлғаның құқығы қорғалды.

Бала тәрбиесінде, жасөспірімдердің қауіпсіздігін қамта
масыз етуде мұғалімдер ғана емес, ең алдымен атаана 
жауапты. Сондықтан әрбір атаана жауапкершіліктен 
жалтармай, балаларының тәртібін қадағалап, үнемі бақы
лауда ұстауы және бірқатар талапты назарға алуы керек.

Мәселен, кәмелетке толмағандар түнгі уақытта заңды 
өкілдерінсіз сағат 22:00ден таңғы сағат 06:00ге дейін 
ойынсауық мекемелерінде болса, заңды өкілдеріне 3 
айлық есептік көрсеткіш мөлшерінде айыппұл салынады. 
Сондайақ түнгі уақытта заңды өкілдерінсіз тұрғынжайдан 
тыс жерде сағат 23:00ден таңғы сағат 06:00ге дейін болса, 
заңды өкілдеріне ескерту жасалады.

«ЖЖ» ақпарат

Рейдтік шаралар жалғасын табады
Жалағаш кентіндегі халық көп шоғырланатын 

орындар мен ойын-сауық орталықтарында нысан 
иесі мен тұрғындарға заң талаптарын түсіндіру 
және алдын алу шаралары тұрақты жүргізіліп 
келеді. Әсіресе жасөспірімдердің қауіпсіздігін 
қамтамасыз ету, кәмелетке толмағандар және 
жастар арасындағы құқық бұзушылықты 
болдырмау мақсатында рейдтік жұмыстардың 
маңызы зор. Өйткені мәселемен күрескеннен алдын 
алған абзал. Осы ретте аудандық қоғамдық даму 
бөлімі, жастар ресурстық орталығы, полиция 
бөлімі, білім бөлімі қызметкерлерінің қатысуымен 
түнгі рейд ұйымдастырылды.

ҚОҒАМ
Тағзым

Өткен ғасырда өмір сүрген ше жіреші 
Каммаладин Сәдуақасұлы ның «Торы
бай шежіресі» атты кітабында:

Атамыз Көккөз, Қалша, Меңей өтті,
Өз елін сырт дұшпаннан қорғап өтті.
Қазантайдан туған Маймақ ишан,
Әлемге әулеттің даңқы жетті, – деп 

жырға қосады.
Қазақ ақындарының жыртолғау

ларында Көккөз батырдың жорық жол
дары, қалмақтармен соғысып ер лік 
көр сеткені айтылады. Ауыз әде бие тін 
зерттеп, артында көптеген мұра қал
дырып кеткен ақын Қуаныш Байма ған
бетовтың «Сымбатты Сырдың сұлу сү
лейлері» атты толғауында:

Қарабай, Қарымсақ пен Көккөз батыр,
Тарихтың таңбасындай көп сөз жатыр.
Қамалын Қоқандардың жеті бұзған,
Жасқанбай жауды бұзған ноян ба

тыл, – деген жыр жолдары осы сөзі мізді 
айғақтай түседі. 

Өткен ғасырдың 6070 жылдары елге 
танымал айтыскер, ақынжыраулар 
Әбілда Жүргенбаев, Балқашбай жырау, 
Сары Рахметовтердің Сыр сүлейлері 
мен батырлары жайлы айтқан жыр
қис саларын таңдытаңға атырып, там
сана тыңдағанымыз бар. Сонда жыр 
кезегі батырларға келіп, Көккөз есімі 
аталғанда «Бұл Торыбай Көккөз ба
тыр» деп анықтама бергендерін әлі 
күнге дейін ұмытқан жоқпын.

1970 жылы Әбілда жыраудан естіген 
мына бір екі шумақ жыр жолдары есім
де қалыпты.

Бастағаны қалың әскер қол еді,
Аттан түспей жорытқаны ұзақ жол еді.
Қалмақтарға қарсы шауып ұрандап,
Қайран батыр қаһарын кеп төгеді.
Ер Сейтпенбет әулиеміз қолдаса,
Жауын жеңіп олжа алып келеді.
Көккөз батыр «Дөйт» ұранды Шөмекей,
Елін қорғап өткен есіл ер еді.
Шамамен ХVІІІ ғасырда өмір сүрген 

Көккөз батыр Бақайұлы – қалмақтарға 
қарсы күрескен ұлтазаттық қозғалысы 
қаһармандарының бірі. Шығыстан шық
қан жоңғарлар мен батыстан жортқан 
құба қалмақтар бірлесіп, қазақ жеріне 
жиіжиі шабуыл жасағанын тарихтан 
білеміз. Олардың мақсаты Сырдария 
бойын дағы қалалар мен маңызды сауда 
жолдарын басып алып, Жоңғария мем
лекетін құру еді. Алайда басына тықыр 
таянған кезде қазақтар қарап қал мады. 
Атқа мініп, қару ұстай алатын алаштың 
азаматтары Қарақұмға жиналды. 

Қарақұмның теріскей шығысындағы 
екіүш көштік Бірлеуті, Бұланты өзен
дерінің жағасында «Қарасиыр» (Қара 
сері) деген жерде үлкен шайқас болып, 
үш жүздің батырлары бастаған қазақ 
қолы қалмақтарды күйрете жеңеді. 
Бұл «Ақтабан шұбырындыдан кейінгі 
ал   ғашқы жеңіс еді. Міне, осы соғыста 
қа   зақ батырларымен бірге Көккөз ба
тыр да ерлікпен көзге түсіп, ел есінде 
қалады. 

Көнекөздердің айтуынша, батыр 
ба бамыз жауырыны жерге тимеген 
па луан болған деседі. Семсерлесу 
өнерін жетік меңгерген батыр өзіне қа
райтын рутайпаларды барымташы
лардан, сырт жаулардан қорғап, еліне 
қамқор болған. Жау келгенде бес 
қаруын асынып, ұрандап, жау қолына 
қарсы шабады екен. Сол кездегі соғыс 
тәсілі мен дәстүрі бойынша қалмақтың 
бектерімен бірнеше рет жекпежекке 
шығып, жеңіске жеткен. Батырдың 
батылдығы мен ерліктері және елдік 
мәселелерге араласып, төрелік айтқан 
бітімгерлік беделі жайында әңгімелер 
ел арасында айтылып жүр.

Ел, жер аралап, көпті көрген Бодыш 
Балапанов ақсақал Шөмекейден шық
қан бишешендер мен батырлар жайлы 
әңгімелерді жиі айтып отырушы еді. 
Өткен ғасырдың сексенінші жылдары 
сексеннің сеңгіріне келгенде Бодыш 
көкемнен естіген бір әңгіме есімде 

Көккөз батыр

Тарихи деректерге 
сүйенсек, қазақтан 
елін, жерін жаудан 
қорғаған батырлар мен 
әділдікті ту етіп, елдің 
бірлігіне қызмет еткен 
би-шешендердің көп 
шыққанын аңғаруға 
болады. Солардың 
қатарында Шөмекейдің 
Торыбай аталығынан 
тарайтын Көккөз, Қалша, 
Меңей батырлардың 
болғанын көпшілік 
біле бермеуі мүмкін. 
Ел басына күн туғанда 
қазақтың батырларымен 
бірлесіп атқа қонған 
батыр бабаларымыз 
қалмақтардың, қоқандар 
мен хиуалықтардың 
шабуылдарына 
тойтарыс беріп, ерлікпен 
ел жадында қалды.

қалыпты. Кезінде Бақай бабамыздан 
тарайтын ағайынды Көккөз, Қараша, 
Сырлыбайлар бірбіріне сүйеу болып, 
қолдау көрсетіп, татутәтті ғұмыр 
кешіпті. Көккөз – қайратты, жаужүрек 
батыр, Қараша – қарапайым шаруа 
адамы. Ал Сырлыбай сөзге шебер, 
өнерлі, сері жігіт болған екен. Көккөз 
батыр інісі Қарашаға арқа сүйеп, әр
дайым ақылдасып отырған. 

– Жау жоқ деме, жар астында. 
Азықтүліктеріңді дайындап, қаружа
рақтарыңды сайлап отыр. Сәрсен
бінің сәтті күні жолға шық, «Қаруына 
сенген өледі, айлатәсіліне сенген 
жеңеді» деген ғой. Жорыққа шығар 
ал дында жоспарың болсын. «Ер 
қанаты – ат, ер тоқымың бүтін болса, 
баспайтын тауың, алынбайтын жауың 
болмас. Құдайым қолдап, жауыңды 
жеңіп, олжамен ора луыңды нәсіп 
етсін, – деп өмірлік тә жірибесі мол, 
бо лашақты болжай бі летін Қараша 
бабамыз жауды жеңу жол дарын 
айтып, бағытбағдар беріп отырады 
екен.

Бір күні Көккөз батыр Қарақал пақ
тармен соғысуға жорық жолына шы
ғатын болып, ауылды інісі Қарашаға 
тапсырады. 

– Елді қорғап, ие болуды өзіңізге 
аманат етейін. Осы жорықтан аман
есен оралсам, қолыма түскен бірінші 
олжа сіздікі болады, – дейді батыр. 

Сол жорықта Көккөз батыр қара
қалпақ елін шауып, дүниемүлкін 
алып, мол олжамен оралады. Олжа
ның ішін де ханның қызы Ханбике де 
бар еді. Елге жеңіспен оралған ба
тыр сөзінде тұрып, Ханбике қызды 
інісі Қарашаға қосып үйлендіреді. 
Салтдәстүрге сай дүркіретіп той өткі
зіп болған соң аға сының ерлігі мен 
мәрттігіне риза болған Қараша құша
ғына қысып тұрып былай бата беріпті:

Елі сүйген ұлдарың,
Халқы сүйген қыздарың көп болсын.
Ауылдарың бірлікте,
Әр күндерің тірлікті болсын,
Елдің іргесі енді сөгілмесін.
Халықтың көз жасы төгілмесін,
Қайратың қайтпасын,
Қылышыңды тот баспасын.
Азаттық жолында күресіп,
Антыңа адал, еліңе қорған бол.
Әруақ сені қолдап, желепжебеп жүрсін.
Әумин!
Қараша ханның қызына үйленген 

соң шаруасы шалқып, байқуатты 
өмір сүреді. Ханбике әжемізден ұрпақ 
та  райды. Қарашадан Меңей батыр 
туады. 

Көккөз батыр Шөмекейдің пірі ер 
Сейітпенбет қожамен бір дәуірде қа
тар өмір сүрген. Ауылдың жасы үлкен 
игі жақсыларының ризашылығын ал
ған соң Ер Сейтпенбет қожадан ба
та сын алып барып жолға шығады 
екен. Әулие бабаның батасын алып 
жо рыққа шықса, жауын еңсере жеңіп, 
елге жеңіспен оралатын болған. Сол 
кездегі рутайпалар арасындағы 
даулы мәселелерді де әулиемен 
ақылдасып, бірлесіп шешіп отырған. 
Көккөз батыр мен Ер Сейтпенбет 
замандас дос әрі екеуі түйедей 

құрдас болған деседі. Ел арасындағы 
бір әңгімеде былайша баяндалады.

Ерте заманда ислам дінін түсін
діріп таратушы қожалар бол ғанын 
тарихтан білеміз. Ислам дінінің құн
ды лықтарын түсіндірген қожа лар
ға халық пітір садақа беріп, қыз мет 
көрсеткен. Сол уақытта «мен қо жа
мын» деген адамдар көбейіп кетсе 
керек. Сол себепті көпшілік пітір са
дақаны қай қожаға берерін біл мей 
бастары қатып ойланып қа лады. 
Ақыры Шөмекейден тараған ұр пақ
тары «Өзімізге пір сайлап алсақ қай
теді?» деп өзара ақылдасады. Сол 
кезде Көккөз бабамыз Сейтпенбет қо
жаға: – Тоқсан түйеге артқан сексеуіл 
то марды жағамыз, содан аман қал
саң, сен пір боласың, – деп талап 
қояды.

Бұған келісіп, тоқсан түйе сексеуіл  
томардың шоғынан аман қалған Сейт
пенбет қожа Шөмекейлердің пірі бо
ла ды. Содан бастап ол кісінің атына 
«Ер» деген сөз қосылып айтылатын 
болған. 

Ер Сейтпенбет Көккөз батырға: 
– Сен бекер сенімсіздік білдірдің. 
Ұрпағың аз болатын болды ғой, – 
депті. Шынымен әулиенің айт қаны 
келіп, Торыбайдың Көккөз ата лы ғы
нан тараған ұрпақтары әлі де өте аз.

Ертеректе қазақтың кеңбайтақ 
жази ралы жеріне көз тігіп, күш көр
сетушілер көп болған. Сырт жау лар 
жанжақтан анталап, ауыл дарды 
шауып, аяусыз тонаған. Ел басына күн 
ту ғанда қа зақтың һас батырлары елге 
қорған болып, жаудан қорғап өткен. 
Бірде көрші ауылды жау шауып, өзге 
ауылдарды да әбігерге салады. «Жау 
шапты» деген хабар жеткен бойда 
Көккөз батыр бес қаруын асынып, 
асығыс атқа қонады. Сол кезде бел 
баласы Байтас он бес жастағы жігіт 
екен. Баласын шақырып алған батыр: 
– Сен елге керексің, артымнан келуші 
болма. Ата жолымен үлкендердің ба
тасын алып, қол жинап, жауға қарсы 
аттанарсың. Елге қорған бол, – деп 
тапсырады. 

Содан өзі жау шапқан ауылға 
қарай шаба жөнеледі. Бірақ сол 
шайқаста жау қолынан қаза табады. 
Бұны естіген Байтас әкесінің айтқан 
аманатын ұмы тып, асығыстық таны
тып, ауыл ақса қалдарының кеңесіне 
құлақ аспай жауға қарсы жалғыз 
өзі аттанады. Аң дысқан жау алмай 
қоймайды. Көккөз батырды өлтіріп, 
енді баласы Байтасты күтіп отырған 
жау қолы оны да қоршап алып, 
найзамен түйреп өлтіреді. Сол кезде 
Байтастың атастырып үйлен дірген 
әйе лінің аяғы ауыр екен. Көп ұза
май босанып, өмірге перзент әке
леді. Сәбидің атын Пірімбет қояды. 
Пірімбеттен Кәрібай, Кәрібайдан Ер
ма  ханмен Бертай, Бертайдан Серік, 
Еркебай болып біз тараймыз.

2012 жылы ұрпақтары Ер Сейтпен
бет қожаның қасына Төленгіт Көккөз 
батырдың ескерткіш тақта белгісін 
қойыпты. Алайда Көккөз батыр оның 
лақап аты, ал шын аты Манас батыр 
екен. Ойлап отырсақ, бабамыз өмір 

сүрген ХVІІІ ғасырдан бері елін, жерін 
жаудан қорғап, әр тайпа, әр аталықтан 
Көккөз батырлар шыққан болар, кім 
біледі?. Қолымызда айғақтайтын 
архив құжаттары, тарихи деректер 
жоқ тың қасы. Сондықтан әртүрлі 
уәж айтып айтысудан, таласыптар
тысудан аулақпыз.

Сонымен «Торыбай шежіре сін
дегі» мәліметтерге, Сыр өңірінде 
өмір сүрген ақындардың жыртоп
тау ларына және бақилық болған 
атабабаларымыздың айтқан әңгіме
леріне сүйене отырып, Көккөз батыр 
бабамыз жайында жазып қалдыруды 
жөн көрдік. Сонымен қатар Қы
зылорда, Шымкент, Тараз қала ла
рында тұратын ағайындарымыз Көк
көз батырдың денесі Ер Сейтпенбет 
әулие мазарының түстік бетінде жер
ленген жерінде үйтамның орны бар 
екенін айтады. Демек Сыр өңірінде 
Қар мақшы ауданында туып өскен 
батыр бабамыздың мүрдесі туған 
жерінде жерленгені анық. 

Соғыс және еңбек ардагері , әкем 
Бертай Кәрібаев «Көккөз бабамыздың 
үйтамына барып, құран оқып қайту 
керек еді» деп бабамыздың ерліктерін 
еске алып, әңгімелеп отыратын. Бірақ 
кейін сәті түспеді. 1994 жылы әкем 
қан қысымынан қайтыс болды. Әке 
аманатын орындау – әр баланың, 
әрбір мұсылманның міндеті. Сон
дықтан жуырда Ер Сейтпенбет әу
лие нің маза рының қасына Көккөз ба
тырдың ес керткіш белгісін қойып, мал 
шалып,  әруақтарға құран бағыштап 
қайттық.

«Кеуде бір жерді жол қылса,
Шөлен бір жерді көл қылса.
Құрап жанды көп қылып,
Өз алдына ел қылса» деп үш 

ғасыр бұрын Ақтамберді жырау баба
лар арманын айтып кеткен екен. Сол 
арманға, сол мақсатқа ғасырлар то
ғы сындағы біздің ұрпақ жетті. Биыл 
Қазақстанның өз тәуелсіздігін алға
нына 33 жыл толды. Тәуелсіздік біз 
дің ең басты игілігімізге, баға жет
пес құндылығымызға айналды. 
Мем лекет басшысы ҚасымЖомарт 
То  қаев  «Тәуел сіздік бәрінен қымбат» 
атты мақа ласында «Бостандық бізге 
оңайлықпен келген жоқ. Ата ба ба
ларымыз азаттық жолында ар па
лысты. Талай зұлмат за ман дар мен 
нәубеттерді бастан өт керді. Осы
ның бәрі халықтың есінде сақта лып, 
ұрпақтанұрпаққа берілуі тиіс» деп 
қазақтың басына қонған бақ Тәуел
сіздіктің қадірін өскелең ұрпақ тың 
білуі керектігін айтқан болатын. 

Шынында, біздің бабаларымыз қа
зақтың ұланбайтақ жерін ғана жаудан 
қорғап қалған жоқ. Ұлт болашағын да 
қорғап қалды. Демек бүкіл ғұмырын 
еліміздің тыныштығы мен өркендеуіне 
арнаған тарихи тұлғаларымызды 
ұлық  т ап, ерліктерін насихаттаудың 
ке ле  шек ұрпақ үшін маңызы әлі де 
зор.

Серік БЕРТАЕВ,
ардагер журналист

Құқық

Ар-ождан

Парақорлық мемлекеттік органдардың тиісті қызмет 
атқаруына кері әсерін тигізіп, беделіне нұқсан келтіреді, 
заңды қағидаларды теріске шығарып, азаматтардың конс
ти туциялық құқықтары мен заңды мүдделерінің бұзылуына 
түрткі болады. Қазақстан Республикасының «Сыбайлас 
жемқорлыққа қарсы күрес туралы» Заңына сәйкес сы
байлас жемқорлықпен күресті барлық мемлекеттік ор 
гандар мен онда қызмет атқаратын лауазымды тұл  ға
лар жүргізуі тиіс. Мемлекеттік органдардың ұжым дар дың, 
жергілікті өзінөзі басқару органдарының басшы лары өз 
өкілеттігі шегінде кадр, бақылау, заңгерлік және өзге де 
қызметтерін тарта отырып, заң талаптарының орындалуын 
қамтамасыз етуге міндетті.

«Сыбайлас жемқорлыққа қарсы күрес туралы» Заң 
талабының аясында жемқорлыққа қарсы ісәрекеттер әр 
салада жүзеге асырылуда. Әсіресе халық парақорлық 
дертімен жиі бетпебет келеді. Сондықтан кез келген 
ортада пара беру мен пара алудың жолын кесуде қоғам 
болып белсенділік танытуымыз қажет.

Айналасындағы салауатты, таза және сау ортаны 
шар пып, тыныстіршілігін тарылтатын, заңсыз әрекет тер
мен қоғамдық ортаның және мемлекеттік органдардың, 
ұйым дардың, дара кәсіпкерлердің, азаматтардың қызмет 
етуіне қатер төндіретін қауіпті дертті болдырмаудың 
тетігі халықтың өзінде. Бұл дерттің алдын алып, қоғамға 
таралу жолдарын кесіп, оның ұлғаюына жол бермеу керек. 
Ол үшін аталған дертке қарсы жұмыла жұмыс жасау 
керек. Мемлекетіміздің әрбір азаматы Қазақстан Респуб
ликасының Конституциясын және заң дарын сақтауға, басқа 
адамдардың құқықтарын, бостан дық тарын, абыройы мен 
қадірқасиетін құрметтеуге міндетті.

Мадина ТҰРСЫНБАЕВА,
аудандық қазынашылық 

басқармасының бас 
маман-бас қазынашысы

Қоғам дерті 
бәрінен қауіпті

Сыбайлас жемқорлықпен күрес – қоғам 
талабы. Мінсіз қоғам – жемқорлықсыз 
қоғам, салауатты өмір – парақорларсыз 
өмір, мықты мемлекет – жемқорларсыз 
мемлекет. Еліміз елу елдің қатарына ену 
үшін аяқ басқанда айналамызды ашкөз 
алаяқтардан аластап, қоғамды тазарту – 
азаматтық міндетіміз.

2024 жылы 4 тоқсанда Жалағаш ауданы әкімінің аппаратында аудан әкімінің, оның орынбасарлары мен аппарат басшысының 
азаматтарды және заңды тұлғалардың өкілдерін, оның ішінде аппарат қызметкерлерін жеке қабылдау кестесі

№ Жеке қабылдауды жүргізетін адамның тегі, аты, әкесінің аты Жеке қабылдауды жүргізетін адамның лауазымы Жеке қабылдау күні мен уақыты Қабылдау 
мерзімі

1 2 3 4 5
1 Ибраимов Ардақ Әбдіғаппарұлы Аудан әкімі Жұма күні сағат:16.00-18.00 аралығы Апта сайын
2 Нұрмағанбетов Арнұр Әлібекұлы Аудан әкімінің орынбасары Бейсенбі күні сағат:16.00-18.00 аралығы Апта сайын
3 Байнахатов Әліби Қодарұлы Аудан әкімінің орынбасары Дүйсенбі күні сағат:16.00-18.00 аралығы Апта сайын
4 Сүлейменов Ғани Кенжеғараұлы Аудан әкімінің орынбасары Сейсенбі күні сағат:16.00-18.00 аралығы Апта сайын
5 Қайнарбаев Ержан Еділбайұлы Аудан әкімі аппаратының басшысы Сәрсенбі күні сағат:16.00-18.00 аралығы Апта сайын

«Қазақстан Республикасындағы сайлау туралы» Қазақ
стан Республикасы Конституциялық заңының 104бабы 
6тар мағының 1тармақшасына сәйкес Жалағаш ауданының 
аумақтық сайлау комиссиясы №12 бірмандаттық аумақтық 
сайлау округі бойынша шығып қалған депутаттың орнына Жа
лағаш аудандық мәслихат депутаттығына кандидаттардың 
тіркелгені туралы хабарлайды. 

1.Әйтімов Рамазан Әбдуәліұлы, 1989 жылы туған. №124 
орта мектебінің педагогпсихологы, Есет батыр ауылында 
тұрады, өзінөзі ұсынған.

2.Дюсекбаев Гани Шаймерденович, 1971 жылы туған. «Жа
лағаш ауданының оқшау сумен жабдықтау жүйелерін пай
даланушы» өндірістік бөлімшесінің басшысы, Жалағаш кентінде 
тұрады,«Respublica» партиясының мүшесі, өзінөзі ұсынған.

3. Смайлов Мейірбек Мирамбайұлы, 1991 жылы туған. 
М.Байділдаев атындағы №232 орта мектебі директорының 
бейін ді ісі жөніндегі орынбасары, Бұқарбай батыр ауылында 
 тұрады, өзінөзі ұсынған.

Жалағаш ауданының аумақтық сайлау комиссиясы

№12 бірмандаттық аумақтық сайлау округі бойынша 
шығып қалған депутаттың орнына Жалағаш аудандық 
мәслихат депутаттығына кандидаттарды тіркеу туралы 

ХАБАРЛАМА

«Қазақстан Республикасының сот жүйесі мен судяла ры ның 
мәр тебесі туралы» Конституциялық заңы 21тарау  мен толық
ты рылды. Онда кассациялық сот жө нін де нор ма көзделген.Атал
ған тараудың 162бабына сәйкес, Кас  са циялық соттарды Жо
ғар ғы Сот Төрағасының Жо  ғарғы Сот Кеңесімен келісіп ұсы нуы 
бойынша ҚР Президенті құ рады, қайта ұйым дасты ра ды, ата уын 
өз гертеді және таратады.

Кассациялық сот – төмен тұрған соттардың шешімдеріне ша
ғым дарды кассациялық тәртіппен қарайтын, яғни Жо ғарғы сот 
сатысы. Бірінші сатыдағы соттардың түпкілікті шешімдеріне және 
апелляциялық соттың шешімдеріне кассациялық сотқа шағым 
жасалуы мүмкін. Кассациялық тәртіпте, заңды күшіне енген сот 
ак тілерін қарау, алдын ала қарауды өткізбеу, істі мәні бойынша 
ақыл ға қонымды 6 айға жуық мерзімде қарау, кассациялық тәр
тіп те 6 құрамды сот болып қарау көзделген.

Б.ИСАҒАБЫЛОВ,
аудандық соттың бас маманы,

облыстық судьялар одағының мүшесі                                        

Мемлекет басшысы 2025 жылы шілдеден 
бастап қылмыстық, азаматтық және әкімшілік 
істер бойынша дербес кассациялық соттар 
құруды көздейтін «Кейбір конституциялық 
заңдарға өзгерістер мен толықтырулар енгізу 
туралы» Конституциялық заңға қол қойды. Осыған 
байланысты сот ісін жүргізудің барлық түрі 
бойынша кассациялық сотқа жүгінудің және сот 
актілерін қайта қараудың бірыңғай қағидаларын 
енгізу ұсынылды.

Жаңа кассациялық сот

Акция

Бас директор
Марат АРАЛБАЕВ

ДИДАР
Ризық

Жәрмеңкеге жалағаштықтар таң 
атысымен жиналыпты. Әсіресе «Құрман
бай ата» шаруа қожалығының алмасы 
мен сәбізіне аудан тұрғындарының 
сұранысы жоғары болды. Олай болары 
да заңдылық, табиғи, ешқандай қос
пасыз өскен бұл өнімдердің сапасы өте 
жоғары, бағасы да қалтаға қонымды, 
алманың келісі 270300 теңге, сәбіздің 
келісі 180200 теңгеден саудаланды. 
Бастысы, тұтынушылар бағаның көңіл
ден шығатынын айтып жатты. Өйткені 
өнім делдалсыз, үстеме баға қосылмай 
өндірушіден бірден тұтынушыға жетті.

– Жәрмеңке маған өте қатты ұнап 
жа тыр. Үйімнің жанында, алыс емес. 
Баға арзан, жұмыртқа, алма, көкөніс 
са тып алдым. Осындай жәрмеңке жиі 
ұйым дас тырылса, халыққа жақ сы ғой, 
бағалары төмен, картоп, ет, балық 
базарда қымбат. Халық қуана алып 
жатыр. Шаруаларға күшқуат берсін, – 
дейді кент тұрғыны Бота Нұрмаханова.

Иә, баға тұрақтылығын сақтауда 
бұл шараның маңызы зор. Сондықтан 
тұрғындар осындай ауыл шаруашылығы 

өнімдерінің жәрмеңкелері жиі өтіп тұрса 
деген тілектерін жеткізуде.

– Жәрмеңке жоғары деңгейде 
өтуде. Баға да халыққа ұнап жатыр, 
өйткені жергілікті өнімдерді сатып жа
тырмыз. Мен сау далап жатқан алма 
Мақпалкөлден шыққан, сапасына күмән 
жоқ. Жаз бойы баптап, баламыздай 
қарадық. Енді міне, жерлестеріммен 
бөлісуге келіп қалдық. Жергілікті билік 
өкілдеріне алғыс, осын дай жағдай 
жасауға атсалысқан, – дейді шаруа 
адамы Нұрбол Сейсенбаев.

Молшылық мерекесі көтеріңкі кө
ңілкүймен өте шықты. Ең бастысы, 
тұ тынушы да, сатушы да дән риза. Ме
нің түсінгенім, мұндай жәрмеңкелер 
азықтүлік бағасын тұрақтандыруға 

үлес қосса, бір жағынан жаз бойы ең
бек еткен шаруаларға да серпін бер ген 
секілді. Өз өнімін тұрғындардың та ла
сыптармасып, саудалап жатқанын көр
ген шаруа адамы, келер жылы бұ дан 
да артық еңбек етуге талпынады деп 
ойлаймын. Сондықтан осындай жәр
меңкелерді жиі ұйымдастыру өңір тұр
ғындарының әлеуеті үшін үлкен демеу 
болары хақ. Иә, алдағы демалыс күн
дері де кезекті жәрмеңке өткізу жос
парда бар екен.

– Жәрмеңке бағаны тұрақтандыру 
және жергілікті тауар өндірушілерді қол
дау үшін жасалып отыр. Көтерме сау
дамен айналысатын саудагерлер де 
бар. Ең бірінші мақсат – әрине, бағаны 
тұрақтандыру. Көптеген кәсіпкер қа ты

сып отыр. Сәбіз, картоп, алма  өнім дері 
көтерме бағамен сатылуда. Биыл аудан 
шаруалары кү ріштен рекордтық өнім 
жинап, облыс бойынша «Үздік аудан» 
атанды. Бұл да ауыл шаруаларының 
ерен ең бегі деуге болады. Алтын күз ме
ре ке сімен қатар ауданның 85 жыл дығы 
мерейтойын абыроймен атап өттік. Со
ның барлығы Жер ананың бізге берген 
ырысы, берекесі болса керек, – дейді 
аудандық ауыл шаруашылығы мен жер 
бөлімінің басшысы Алтынбек Дәрібаев.

Жәрмеңке  санитарлық талаптарға 
сай өткізілді. Тоқшылық мерекесіне 
орай орталықта көңілді әуен ойнады.

Ж.АРЫН

Жалағаштағы жәрмеңке
Бағаны тұрақтандыру 

және азық-түлік 
қауіпсіздігін қамтамасыз 
ету мақсатында ауданда 
бірнеше бағытта жұмыс 
атқарылуда. Соның 
бірі – өңірдегі өнім 
өндірушілердің жәрмеңкесі. 
Осы ретте аудан әкімдігінің 
ұйымдастыруымен 
жексенбіде ауыл 
шаруашылығы өнімдерінің 
жәрмеңкесі өтті. 
Жәрмеңкеге әдеттегідей 
жергілікті тауар 
өндірушілер қатысты. Онда 
әлеуметтік маңызы бар 
азық-түлік тауарларымен 
бірге ет, балық, мал 
азығы сияқты өзге де 
сұраныстағы өнімдер 
тұтынушыларға арзан 
бағада ұсынылды. 

Сенбілікке ерте келген кент әкімі 
тұр ғындарды қоршаған ортаны таза 
ұс тап, тазалық науқанына бір кісі дей 
ат салысуға шақырды. Табиғат жана
шыр лары жол жиегін, ағаштардың түбін 
қу раған шөптен тазартты.  

– Биыл аяқсудан тапшылық көрме
гендіктен шөп жақсы шықты. Бірақ енді 
күн суығаннан кейін көк қурап жатыр. 
Сондықтан жол жиегіндегі қураған 
шөп терді шауып жатырмыз. Әркім өз 
ауласын таза ұстаса, барлық жер таза 
болары анық. Сондықтан ел де, жер де 
ортақ болғандықтан халықты осындай 
сенбілікке, тазалыққа шақырамыз, 
атса  лысайық, – дейді кент тұрғыны 
Сырым Жұбанияз.

Қай кезде болсын ең бірінші өз 
ортаңа тазалықпен қарау адамдықтың 
басты қасиеті екені белгілі. Бұл шара
ның аудан тазалығын сақтауда ғана 
емес, еліміздің экологиялық жағ дайын 
жақ сартуда да алар үлесі зор.

– Ауданды көркейтукөгалдандыру 
бағытында көптеген жұмыс атқарылуда.  
Әкімдік тарапынан өкімдер шығып, күз 

және көктем мезгілдерінде тазалық
санитариялық, көркейтукөгалдандыру 
айлықтары жарияланады. Көріп тұр
ған дарыңыздай, «Таза Қазақстан» 
рес публикалық экологиялық акциясы 
аясында аудан орталығында, елді ме
кен дерде жаппай сенбілік шара лары 
белсенді өтуде. Акция аясында кө
шелердегі қоқыстар жиналып, қатты 
қалдықтар шығарылып, көптеген ағаш 
отырғызылды. Сонымен қатар көше 
жолақтары сызылып, аллеялар да сыр
лау жұмыстары жүр гізіл ді. Әр сен білік 
нәтижесін беріп жатыр. Қа зір аудан 
орта лығынан шығары ла тын қоқыс кө 
лемі азайған. Тазалық шарасына бел
сене қатысқан азаматтарға алғы сымыз 
шексіз. Бүгінде халық та үйрен ген, сен
біде таң атпай орталыққа жи налып, 
тазалық жұмыстарын бас тап кетеді. 

Мұнан бөлек аудан тұрғын дарына 
үйлерінің сыртқы келбетін және өздері 
мекен ететін көшесін таза ұстауға, 
көгалдандыруға, аула маңын жақсартуға 
насихаттау, елді мекенді абаттандыру 
жолындағы бастамаларын қолдау және 
ынталандыруға бағытталған «Жасыл 
көше – 2024», «Үздік аула» байқаулары 
ұйымдастырылуда. Осындай шара
лар тұрғындардың экологиялық мәде
ниетінің одан әрі көтерілуіне ықпал 
етуде, – дейді кент әкімі Мардан 
Жамалатов.

Иә, қоршаған ортаны, мекен еткен 
жеріңді таза ұстау, жауапкершілікпен 
қарау – әрбір азаматтың мін деті. Сон
дықтан сенбілікті ұйымдас тыру шы лар 
бұл шара алдағы уақытта да жал ғасын 
табатынын айтты.

Жандос ЖАЗКЕН

Серпінді өткен сенбілік
Ауданда «Таза 

Қазақстан» республикалық 
акциясы аясында 
сенбілік өтті. Тазалық 
шарасына мемлекеттік 
және бюджеттік 
сала қызметкерлері, 
ардагерлер, қоғам 
белсенділері, спортшылар 
және жастар қатысты.   

Аудан әкімінің орынбасары Арнұр Нұр ма ғанбетов 
статистика күні кәсіби мерекесіне орай ау дандық статистика 
бөлімі қызметкерлерін қабылдады. Қабылдауда статистика 
қызметінің маңыздылығы, сала қызметкерлерінің орасан 
еңбегіне ерекше баға берілді. 

– Биыл Қазақстанның мемлекеттік статистикасына 104 
жыл толып отыр. Қазіргі кезде статистикалық жүйені құру 
және оны одан әрі цифрландыру мақсатында ба ла малы 
ресурстар пайдалануда. Бұл өз кезегінде тиімді деректерді 
жинауға септігін тигізіп келеді. Статистика Үкімет үшін ғана 
емес, қоғам үшін де маңызды. Қазіргі жағдайда статистика 
қоғамдық өмірдің барлық саласында ерекше орын 
алады. Ең алдымен статистикалық ақпарат мемлекеттік 
шешімдер қабылдау үшін негіз болып табылады және ол 
әрқайсысымыздың өмір сүру деңгейімізде көрініс табатын 
болады. Сонымен қатар мемлекеттің әлеуметтікэко
номикалық даму стратегиясын белгілеуде де аталған 
саланың рөлі зор.  Күн сайын кең спектрлі жұмыстарды 
жүр гізуге мүмкіндік беретін нақты, объективті және са
лыс тырмалы мәліметтер жинайсыздар. Өздеріңізге бел 
гілі, статистикалық мәліметтер ауданда атқарылып жат 
қан жұмыстардың көрсеткіші болып табылады. Жал пы 
статистика саласының қызметкерлері атқаратын жұ мыс 
тарының маңыздылығы жоғары екендігі сөзсіз. Статистика 
қазіргі заманғы өмірдің барлық аспектілерінде де қол
данылады. Осы орайда ел игілігі жолындағы қыз мет
теріңізге табыс тілей отырып, кәсіби мереке қарсаңында 
сіздерге шынайы алғысымды білдіремін, – деді Арнұр 
Әлібекұлы. 

Төл мереке қарсаңында ондағы мамандар жұмысына 
жоғары баға берген аудан әкімінің орынбасары бірқатар 
сала қызметкерлеріне аудан әкімінің алғысын табыстады. 
Қабылдауда Жалағаш кенті ардагерлер кеңесінің төрағасы 
Қожатай Құлмахан, аудандық статис тика бөлімінің 
басшысы Сәуле Әбдірахманқызы кәсіби ме рекемен 
құттықтап, сала қызметкерлерінің еңбегіне тоқталды.

Иә, «статистика» деген сөзді естімедім дейтін адам 
сирек болар. Солай дей тұрсақ та кейбіреулер «ста
тистиканы» ешқандай маңызы жоқ, қазқатар сандар тізбесі 
деп түсінеді. Мұндай ұғымды ұстанушылар көрсетілген 
сандық көрсеткіштердің неге керек екенін білмейді, оның 
мағынасын жетік түсінбейтіндер және  өзі  өмір сүріп жатқан 
елінің жетістіктері мен кемшіліктерін саралай  алмайтындар 
деп тануға болады. 

Шын мәнінде, статистика – сандық көрсет кіштердің  
жиыны. Ол уақыт өткен сайын өзара байланыста  әрқашан 
дамып, жетіп, толығып отырады. Оқыған, білімдар 
адамдар  сол көрсетілген  сандық көрсеткіштерді оқи 
және түсіне білуі керек. Себебі ондағы көрсетілген сандық 
көрсеткіштер   арқылы мемлекетіміздің саяси және 
әлеуметтікэкономикалық даму немесе кему процесстерін 
толығымен көруге болады. Сонымен бірге статистикалық 
сандық көрсеткіштерді қолданып, оған тал дау жасау 
арқылы болашаққа, яғни белгілі бір кезеңге болжам жасау
ға толық мүмкіндік туады. Демек, статстикада жай  берілген 
құрғақ сандық көрсеткіштер емес, онда тек айқын, дәлелді, 
нақты сандық мәліметтер көрсетіледі.   

Ж.АРЫН

Сала қызметкерлеріне 
құрмет көрсетті

Бүгінгі Қазақстан аумағында жүйелі және 
орталықтандырылған статистикалық қызметтің 
өмірге келуі XVIII ғасырдың екінші жартысына, 
бір сөзбен айтқанда, Қазақстанның Ресей 
империясының құрамына кіру кезеңіне жатады. Ел 
аумағында  1868 жылдың 22 қаңтарында құрылған  
бірінші мемлекеттік ресми статистикалық орган 
болып Түркістан губерниялық статистикалық 
комитеті мен Сырдария  және Жетісу  
облыстарындағы статбюролар саналды. XIX 
ғасырдың 70 жылдарының ортасында Орал  
облыстық  статкомитеті, 1877 жылы Семей және 
Акмола және 1895  жылы Торғай облыстарының 
статкомитеттері ұйымдастырылды. Бірақ 
1920 жылға дейін Қазақстанда аталған және 
басқа да жергілікті статистикалық қызметті 
біріктіретін бірыңғай статистикалық орган 
болған жоқ. Ресей Кеңестік Федерациялық 
Социалистік Республикасы құрамында Қазақ 
Автономиялық Социалистік Республикасы 
құрылуына  байланысты Қазақ АКСР-ның  Үкіметі 
өзінің 1920 жылғы 8 қарашадағы  қаулысымен 
«Қазақ АКСР мемлекттік статистикасы туралы 
ережені бекітті және Қазақ АКСР-ның статистика 
басқармасы құрылды, сондай-ақ Қазақстанның 
орталықтандырылған бірыңғай статистика 
органының құрылған күні болып  қабылданды. 
Қазақстандағы мемлекттік статистикалық қызмет 
1992 жылдан  Біріккен Ұлттар Ұйымындағы 
Еуропалық экономикалық комиссиясының 
47-сессиясында қабылданған статистикалық 
принциптерге негізделді. Бұл  принциптер 
Қазақстан Республикасының «Мемлекеттік 
статистика туралы» Заңында  бекітілген.


